
ANNOTATSIYA. Ushbu maqolada texnologiya fani darslarida grafikli 

organayzerlardan foydalanish metodikasi  “Nima uchun?”, “Baliq skeleti”, 

“Qanday diagrammasi”, “Nilufar guli” misolida ishlab chiqilgan. Ushbu 

metodlarning afzallik va kamchiliklari ham yoritilgan.  

АННОТАЦИЯ. В данной статье методика использования графических 

органайзеров на уроках техники разработана на примере «Почему?», “Рыбий 

скелет”, “Диаграмма “как?””, «Цветок ландыш». Также выделены достоинства 

и недостатки этих методов. 

ANNOTATION. In this article, the methodology for using graphic 

organizers in technique lessons is developed on the example of "Why?", " 

fishbone ", "Diagram" How? ","Lily of the valley flower". The advantages and 

disadvantages of these methods are also highlighted. 

Key words: Graphic organizers, “Why?”, “Fish skeleton”, “How?” Diagram, 

“Lily of the valley flower”. 

 

Kadrlar   tayyorlash  milliy dasturining  ikkinchi  sifat bosqichida “O`quv  - 

tarbiyaviy  jarayonni ilg’or  pedagogik  texnologiyalar bilan   ta`minlash” dan    

iborat   ekanligi alohida ko`rsatib o`tilgan. Chunki, aynan  jahon   pedagogikasida   

yuqori samara  berayotgan   ilg’or texnologiyalarni  qo`llash  tayyorlanayotgan  

kadrlar    sifatini  oshirishning   muhim omillaridan  biri   bo`lib   hisoblanadi. 

Pedagogik texnologiya  muayyan ijtimoiy   ehtiyojlar  talab qilayotgan  yangi 

sifat o`zgarishlarini  samarali  shakllantiruvchi  va biror  maqsadga  yo`naltirilgan  

o`quv  jarayonini tizimli  ko`rib, o`qituvchining o`qitish  vositalari  yordamida  

o`quvchilarga   muayyan sharoitda  va jarayonda  ko`rsatadigan  ta`sirini  nazarda  

tutadigan  va o`qitish  natijasini  baholovchi  texnologiyalashgan  ta`lim  tadbiridir. 

Shunday ekan, yuqorida keltirilgan fikrlardan foydalanib texnologiya fanida 

grafikli organayzerlardan “Tikuvchilik jihozlari” darslarida qo’llanilishini “Tikuv 

mashinalarida sodir bo’ladigan nuqsonlar va ularni bartaraf etish yo’llari” 

mavzusida ko’rib chiqamiz: 

1. Nima uchun tikishda nosozliklar kelib chiqadi? “Nima uchun 

sxemasi”da tasvirlash. 

“Nima uchun? sxemasi” - muammoning dastlabki sabablarini aniqlash 

bo’yicha fikrlar zanjiri. Tizimli, ijodiy, tahliliy fikrlashni rivojlantiradi va 

faollashtiradi.  

 “Nima uchun?” chizmasini tuzish qoidalari: 

1. Muammoni shakllantirishdan boshlaysiz. “Nima uchun?” savoli bilan 

ko’rsatkich chizasiz. Va undan keyin miyangizga kelgan javobni yozasiz. Ushbu 

jarayon bekitilgan sababni aniqlaguncha davom etadi. 

2. Aylana yoki to’g’ri to’rtburchak shakllardan foydalanishni o’zingiz 

tanlaysiz. 

3. Chizmaning ko’rinishini – mulohazalar zanjirini to’g’ri chiziqlimi, to’g’ri 

chiziqli emasligini o’zingiz tanlaysiz. 

 
2. Tikuv mashinasi ishidagi nuqsonlarning paydo bo’lishiga ta’sir qiluvchi 

omillarni baliq skeletida aniqlash. 

“Baliq skeleti” - bir qator muammolarni tasvirlash va uni yechish imkonini 

beradi. Tizimli fikrlash, tuzilmaga keltirish, tahlil qilish ko’nikmalarini 

rivojlantiradi. 

“Baliq skeleti” chizmasini tuzish qoidalari: 

1. Baliqning yuqori suyagida kichik muammoni ifodalanadi. 

2. Baliqning pastki suyagida esa kichik muammolarni keltirib chiqaruvchi 

dalillar yoziladi. 

                     Nima uchun?       Nima uchun?    

3. Tikuv mashinasi ishida paydo bo’ladigan nuqsonlarni bartaraf etish 

yo’llarini qanday diagrammasida aniqlash. 

“Qanday? iyerarxik diagrammasi” – muammo to’g’risida umumiy 

tasavvurlarni olish imkonini beruvchi, mantiqiy savollar zanjiri. Tizimli fikrlash, 

tuzilmaga keltirish, tahlil qilish ko’nikmalarini rivojlantiradi.  

“Qanday diagrammasi” chizmasini tuzish qoidalari: 

1. Ko’pgina hollarda muammoni yechishad “nima qilish kerakligi to’g’risida 

o’ylanib qolmasligingiz kerak. Asosan muammo, uni yechishda “buni qanday qilish 

kerak?”, “qanday?” asosiy savollar yuzaga kelishidan iborat bo’ladi. 

2. Barcha g’oyalarni o’ylab o’tirmasdan, baholamasdan va taqqoslamasdan 

tezlikda yozish kerak. 

3. Agar chizmada savol uning shoxlarida bir necha bor takrorlansa, unda u 

biror muhimlikni anglatadi. U muammoni yechishning asosiysi bo’lishi mumkin. 

 
4. “Nilufar guli” chizmasida muammolar yechimini aks ettirish. 

“Nilufar guli”- muammoni yechish vositasi. O’zida nilufar guli ko’rinishini 

namoyon qiladi. Uning asosini 9 ta katta to’rt burchaklar tashkil etadi.  Tizimli 

fikrlash, tahlil qilish ko’nikmalarini rivojlantiradi va faollashtiradi.  

“Nilufar guli” chizmasini tuzish qoidalari: 

1. To’rtburchak markazida avval asosiy muammoni (g’oya, vazifani) yozing. 

2. Uni yechish g’oyalarini esa markaziy to’rtburchakning atrofida joylashgan 8 

ta to’rtburchaklarga yozing. 

3. Markaziy to’rtburchakning atrofida joylashgan 8 ta to’rtburchaklarga yozilgan 

g’oyalarni, atrofida joylashgan 8 ta to’rtburchaklarning markazida yozing, bu 

gulning barglariga olib chiqish kerakligini ta’kidlaydi. Uning har biri o’z navbatida 

yana bir muammodek ko’riladi.  

4. Har bir muaamoni yechish yo’llarini uning atrofida ya’ni barglarda aks 

ettiring. 

Pedagogik  texnologiyalarni  ta`lim jarayonida qo`llash  o`qituvchidan yuksak 

tajriba, mahorat  talab   etsa,  o`quvchidan dars   davomida  qo`llanilgan  metod 

asosidagi  materialni  sinchkovlik bilan  o`zlashtirishni talab etadi. 

Materialning  mohiyatini anglash, uni xotirada  saqlash va  amaliy   faoliyatda 

qo`llay olish  qobiliyatlarining  yaxlitligini asosiy o`zlashtirish mezoni deb qabul 

qilish mumkin. Dars jarayonida  qo`llaniladigan metod ilmiy asoslangan  holda 

uslubiy jihatdan  mohiyatini tushunib olgan holda o`qituvchi mashg’ulotida  qo`llab 

borishi lozim. 

Xulosa qilib aytganda, texnologiya fani darslarida interfaol usullarni qo’llash 

ta’lim oluvchilarda bilimlarni faollashtirishni tezlashtiradi, fikrlash jarayoniga 

mavzu bo’yicha yangi o’zaro bog’lanishli tasavvurlarni erkin va ochiq jalb qilishga 

yordam beradi. Shuningdek, kasbiy bilim, ko’nikma va malakalarni rivojlantirib, 

kasbiy sifatlar hamda ma’naviy dunyoqarashni rivojlantiradi.  

